
నీట్‌‌ (యూజీ) 
అడ్మిట్‌‌ కార్డులు విడుదల
దేశవ్యాప్తంగా వైద్య విద్యా కోర్సుల్లో  ప్రవేశాల కోసం నిర్వహించే 
నీట్‌‌ యూజీ పరీక్షకు అడ్మిట్‌‌ కార్డు లు విడుదలయ్యాయి. మే 5న 
(ఆదివారం) జరిగే ఈ పరీక్షకు ఇటీవల సిటీ ఇంటిమేషన్‌‌ 
స్లిప్పులు విడుదల చేసిన నేషనల్‌‌ టెస్టింగ్‌‌ ఏజెన్సీ.. తాజాగా 
అడ్మిట్‌‌ కార్డు లను వెబ్‌‌సైట్‌‌లో అందుబాటులోకి తీసుకొచ్చింది. 
నీట్‌‌ పరీక్షకు ఈసారి 24లక్షల మందికి పైగా విద్యార్థు లు 
రిజిస్టర్‌‌ చేసుకున్నారు. పెన్ను, పేపర్‌‌ విధానంలో దేశవ్యాప్తంగా 
13 భాషల్లో  నిర్వహించే ఈ పరీక్షకు 557 కేంద్రాల్లో , విదేశాల్లో  
14 సిటీల్లో  ఎన్‌‌టీఏ అధికారులు ఏర్పాట్లు  చేశారు. అప్లికేషన్‌‌ 
నంబర్‌‌, పుట్టిన తేదీ, సెక్యూరిటీ పిన్‌‌ ఎంటర్‌‌ చేసి విద్యార్థు లు 
తమ హాల్‌‌టికెట్లు  డౌన్‌‌లోడ్‌‌ చేసుకోవచ్చు. ఏదైనా ఇబ్బంది 
ఎదురైతే 011-40759000 లేదా neet@nta.ac.inకు 
ఈ-మెయిల్‌‌ ద్వారా సంప్రదించవచ్చు.

కవిత బెయిల్‌‌ పిటిషన్‌‌పై 
తీర్పు సోమవారానికి వాయిదా!
లిక్కర్ స్కాం కేసులో అరెస్టయి తీహార్ జైలులో ఉన్న బీఆర్ఎస్ 
ఎమ్మెల్సీ కవిత బెయిల్ పిటిషన్ పై ఈ నెల 6న తీర్పు 
వెలువరించనున్నట్టు  రౌస్ అవెన్యూ కోర్టు  ప్రత్యేక కోర్టు  
న్యాయమూర్తి కావేరి బవేజా తెలిపారు. ఇవాళ్టికి తీర్పు రిజర్వ్ 
చేసిన కోర్టు  మే 6వ తేదీన సీబీఐ, ఈడీ రెండు కోసుల్లో  బెయిల్ 
పిటిషన్లపై తీర్పను వెలువరించనున్నట్టు  ప్రకటించింది. ఢిల్లీ 
లిక్కర్ స్కాం సీబీఐ కేసులో కవిత బెయిల్ పిటిషన్ పై ఇవ్వాళ 
తీర్పు వెలువరించనున్న ట్రయల్ కోర్టు . ఎమ్మెల్సీ కవిత సీబీఐ 
కేసులో బెయిల్ మంజూరు చేయాలని పిటిషన్ దాఖలు చేసిన 
విషయం తెలిసిందే.. అయితే కవిత వేసిన బెయిల్ పిటిషన్‌‌పై 
ఏప్రిల్ 22న కోర్టులో  వాదనలు జరిగాయి. ఈ తీర్పును రౌస్ 
అవెన్యూ కోర్టు  ఇవాళ్టికి రిజర్వ్ చేసింది. ఢిల్లీ లిక్కర్ స్కాం 
కేసులో కవితను ఈడీ మార్చి 15న అదుపులోకి తీసుకోగా, 
సీబీఐ ఏప్రిల్ 11న అరెస్ట్ చేసిన విషయం తెలిసిందే. దీంతో 
ఆమె రెండు బెయిల్ పిటషన్లు  వేశారు. ప్రస్తుతం ఆమె 14 రోజుల 
జ్యుడిషియల్ కస్టడీలో భాగంగా తీహార్ జైలులో ఉన్నారు. సీబీఐ 
కేసులో కవిత బెయిల్‌‌ పిటిషన్‌‌పై ఆమె తరఫున న్యాయవాది 
వాదనలు వినిపించారు. 

లాభాల్లో  స్టా క్‌‌ మార్కెట్‌‌
అంతర్జా తీయ మార్కెట్లలో ప్రతికూల సంకేతాలున్నప్పటికీ.. దేశీయ 
సూచీలు ఆరంభంలో లాభాల్లో  ట్రేడవుతున్నాయి. ఉదయం 9:19 
గంటల సమయంలో సెన్సెక్స్‌‌ 135 పాయింట్ల లాభంతో 74,618 
వద్ద ట్రేడవుతోంది. నిఫ్టీ 47 పాయింట్లు  పుంజుకొని 22,652 దగ్గర 
కొనసాగుతోంది. డాలరుతో పోలిస్తే రూపాయి మారకం విలువ 
రూ.83.42 వద్ద ప్రారంభమైంది. సెన్సెక్స్‌‌-30 సూచీలో టాటా 
మోటార్స్‌‌, అల్ట్రా టెక్‌‌ సిమెంట్‌‌, ఎం అండ్‌‌ ఎం, రిలయన్స్‌‌, పవర్‌‌గ్రిడ్‌‌, 
హెచ్‌‌డీఎఫ్‌‌సీ బ్యాంక్‌‌, టెక్‌‌ మహీంద్రా, ఐటీసీ, టాటా స్టీల్‌‌, సన్‌‌ఫార్మా 
షేర్లు  లాభాల్లో  ఉన్నాయి. కోటక్‌‌ మహీంద్రా బ్యాంక్‌‌, బజాజ్‌‌ ఫైనాన్స్‌‌, 
హెచ్‌‌యూఎల్‌‌, యాక్సిస్‌‌ బ్యాంక్‌‌, ఐసీఐసీఐ బ్యాంక్‌‌, హెచ్‌‌సీఎల్‌‌ 
టెక్‌‌, ఇన్ఫోసిస్‌‌, భారతీ ఎయిర్‌‌టెల్‌‌, ఇండస్‌‌ఇండ్‌‌ బ్యాంక్‌‌ షేర్లు  
నష్టా ల్లో  ట్రేడవుతున్నాయి.

హరిహర వీరమల్లు  1 టీజర్.. 
పవర్ స్టార్  పవన్ కళ్యాణ్ హీరోగా నిధి అగర్వాల్ హీరోయిన్ గా 
విలక్షణ దర్శకుడు క్రిష్ జాగర్లమూడి తెరకెక్కిస్తున్న భారీ చిత్రం 
“హరిహర వీరమల్లు ” కోసం తెలిసిందే. మరి ఈ చిత్రం కోసం 
పవర్ స్టార్  అభిమానులు ఎన్నో ఏళ్ల తరబడి ఆసక్తిగా ఎదురు 
చూస్తుండగా ఈ సినిమా నుంచి అభిమానులు గత కొన్నాళ్ల 
నుంచి ఎదురు చూస్తున్న అవైటెడ్ టీజర్ కట్ ని ఇప్పుడు మేకర్స్ 
రిలీజ్ చేశారు. అయితే ఈ టీజర్ మాత్రం ఊహించని లెవెల్లో  
ఉందని చెప్పాలి. నైజాం నవాబు కాలంలో జనం పక్షాన పోరాడే 
యోధుడిగా పవన్ కళ్యాణ్ తన రోల్ లో అదిరిపోయాడు అని 
చెప్పాలి. అంతే కాకుండా సినిమాలో విజువల్స్ ఊహించని 
విధంగా కనిపించడం విశేషం. చాలా నాచురల్ గా 
కనిపిస్తున్నాయి. నటుడు బాబీ డియోల్ పాత్ర తన మేకోవర్ 
కూడా ఆసక్తిగా కనిపిస్తున్నాయి. ఇక పవన్ విషయానికి వస్తే.. 
ఇది వరకు వచ్చిన గ్లింప్స్, పవర్ గ్లాన్స్  లు ఈ టీజర్ ముందు 
చిన్నబోయాయి అని చెప్పవచ్చు. ఈ సినిమా కోసం పవన్ స్పెషల్ 
మార్షల్ ఆర్ట్స్  ని ట్రై చేయగా ఇవి ఇందులో ఓ రేంజ్ లో కనిపిస్తూ  
పవన్ ఫ్యాన్స్ కి కిక్ ఇచ్చేలా అనిపిస్తున్నాయి. అలాగే టీజర్ లో 
కీరవాణి ఇచ్చిన బ్యాక్గ ్రౌండ్ స్కోర్ కూడా అదిరిపోయింది.

యంగ్ హీరోయిన్ ప్రగ్యా జైస్వాల్ మాస్ మసాలా ట్రీట్ ఇచ్చింది. సొగసుల తలపులు 
తెరిచేసి కుర్రకారును హీటెక్కిచింది. ప్రస్తుతం ఈ ఫొటోస్ వైరల్ అవుతున్నాయి.కంచె 

సినిమాతో తెలుగు ఆడియన్స్ మనసు దోచుకున్న హీరోయిన్ ప్రగ్యా జైస్వాల్.. ఆ తర్వాత 
కొన్ని సినిమాలు చేసినా పెద్దగా సక్సెస్ అందుకోలేదు. కావాల్సినంత గ్లా మర్ ట్రీట్ ఇచ్చినా 

ఈ అమ్మడికి పెద్దగా ప్లస్ కాలేదు.దీంతో అటు సినిమాల్లో  నటిస్తూ నే ఇటు సోషల్ 
మీడియాలో సెగలు పుట్టించడం షురూ చేసింది ఈ అందాల తార. ఎప్పటికప్పుడు హాట్ 

లుక్స్ షేర్ చేస్తూ కుర్రకారుకు మైకం తెప్పిస్తోం ది. ఈ క్రమంలోనే తాజాగా ఆమె షేర్ చేసిన 
కొన్ని పిక్స్ వైరల్ గా మారాయి. సొగసుల తలపులు తెరిచేసి రచ్చ చేసింది ప్రగ్యా జైస్వాల్. 

దీంతో వెంటనే ఈ ఫొటోస్ ట్రెండింగ్ లోకి వచ్చాయి. ఈ పిక్స్ చూసి రొమాంటిక్ 
కామెంట్స్ చేస్తున్నారు నెటిజన్లు . 1991 జనవరి 12న జన్మించిన ప్రగ్యా.. ముందుగా కొన్ని 

యాడ్ ఫిల్మ్స్‌‌లో నటించింది. 2014లో తెలుగు, 
తమిళ్ బై లింగ్వల్ ‘విరాట్టు / డేగ’ సినిమాతో 

ఎంట్రీ ఇచ్చింది. 

ప్రగ్యా జైస్వాల్ హాట్​ లుక్స్​
మరో 200 మంది ఉద్యోగులను 
తొలగించిన గూగుల్‌‌!
టెక్‌‌ దిగ్గజం, ప్రముఖ సెర్చ్‌‌ఇంజిన్‌‌ గూగుల్‌‌లో ఉద్యోగుల తొలగింపు 
కొనసాగుతున్నది. కాస్ట్‌‌ కటింగ్‌‌ పేరుతో పైథాన్‌‌ టీమ్‌‌ మొత్తాన్ని  
ఎత్తేసిన గూగుల్‌‌ తాజాగా సుమారు 200 మందిపై వేటువేసింది. 
వీరంతా కోర్ టీమ్‌‌లో సభ్యులని, గత నెల 25కు ముందే వీరందరిని 
తొలగించినట్లు  ఓ నివేదిక పేర్కొంది. వీరిలో కాలిఫోర్నియా, 
సన్నీవేల్‌‌లోని ఆఫీసుల్లో ని ఇంజినీరింగ్‌‌ విభాగానికి చెందిన 
ఉద్యోగులు కూడా ఉన్నారని తెలిపింది. అమెరికా వెలుపల చౌకగా 
ఉద్యోగులు లభిస్తుండటంతో ఈ పోజిషన్లను భారత్‌‌, మెక్సికోకు 
బదిలీ చేయనున్నట్లు  సమాచారం.

కొవిషీల్డ్ వ్యాక్సిన్ 
సురక్షితమైందేనని 
ఆస్ట్రా జెనెకా పేర్కొంది. 
కాగా.. ఈ వ్యాక్సిన్ తో 
సైడ్ ఎఫెక్ట్స్ 
ఉంటాయని ఇటీవల 
ఆస్ట్రా జెనెకా 
అంగీకరించడంతో 
టీకా తీసుకున్న 
వారిలో ఆందోళన 
మొదలైంది. తాజాగా 
ఈ విషయంపై 
ఆస్ట్రా జెనెకా మళ్లీ 
స్పందించింది. కొవిషీల్డ్ 
వ్యాక్సిన్ తీసుకున్నవారు ఆందోళన 
చెందాల్సిన అవసరం లేదని తెలిపింది. 
ప్రయోగ పరీక్షల్లో  కొవిషీల్డ్ మంచి 
ఫలితాలు ఇచ్చిందని పేర్కొంది.

కొవిషీల్డ్  సురక్షితమే.. 
ఆందోళన వద్దుఆందోళన వద్దు

కొవిషీల్డ్  వివాదం.. 
కోవిన్ సర్టిఫికేట్ నుంచి 
మోదీ ఫోటో తొల‌‌గింపు
కొవిషీల్డ్ టీకా వేసుకున్న వారిలో సైడ్ ఎఫెక్ట్స్ 
ఉన్న‌‌ట్లు  ఇటీవ‌‌ల ఆ టీకా త‌‌యారు చేసిన 
ఆస్ట్రా జెనికా కంపెనీ అంగీక‌‌రించిన విష‌‌యం 
తెలిసిందే. ఈ నేప‌‌థ్యంలో భార‌‌త్‌‌లో కీల‌‌క 
ప‌‌రిణామం చోటుచేసుకున్న‌‌ది. కోవిడ్‌‌19 
టీకా తీసుకున్న వారికి ఇచ్చే కోవిన్ 
స‌‌ర్టిఫికేట్‌‌లో ఉండే ప్ర‌‌ధాని మోదీ ఫోటోను  
ఆ స‌‌ర్టిఫికేట్ నుంచి తొల‌‌గించారు. చాలా 
అరుదైన కేసుల్లో  కొవిషీల్డ్ వ‌‌ల్ల .. ర‌‌కత్ం గ‌‌డ్డ‌‌క‌‌ట్టే 
అవ‌‌కాశాలు ఉన్న‌‌ట్లు  ఆస్ట్రా జెనికా కంపెనీ 
ఇటీవ‌‌ల అంగీక‌‌రించింది. కానీ భార‌‌త్‌‌లో 
ఎన్నిక‌‌ల నియ‌‌మావ‌‌ళిని దృష్టిలో పెట్టు కుని 
కోవిన్ స‌‌ర్టిఫికేట్‌‌లో మోదీ ఫోటోను 
తొల‌‌గించిన‌‌ట్లు  అధికార వ‌‌ర్గా లు 
చెబుతున్నాయి. లోక్‌‌స‌‌భ ఎన్నిక‌‌ల నేప‌‌థ్యంలో 
ఈసీఐ ఇచ్చిన ఆదేశాల మేర‌‌కు కోవిన్ 
స‌‌ర్టిఫికేట్ నుంచి మోదీ ఫోటోను 
తొల‌‌గించిన‌‌ట్లు  కేంద్ర ఆరోగ్య‌‌, కుటుంబ 
సంక్షేమ శాఖ అధికారులు వెల్ల‌‌డించారు. 
బ్రిట‌‌న్‌‌కు చెందిన ఆస్ట్రా జెనికా కంపెనీ 
యూరోప్ దేశాల్లో  వాక్స్‌‌జెవేరియా పేరుతో 
టీకాను స‌‌ర‌‌ఫ‌‌రా చేస్తున్నది. ఆ టీకానే కొవిషీల్డ్ 
పేరుతో ఇండియాలో అందించారు. 
ఇండియాలో ఆ టీకాను సీరం సంస్థ త‌‌యారు 
చేసిన విష‌‌యం తెలిసిందే. కొవిషీల్డ్ వ‌‌ల్ల కొన్ని 
అరుదైన కేసుల్లో  బ్ల‌‌డ్ క్లాట్  జ‌‌రిగే అవ‌‌కాశాలు 
ఉన్న‌‌ట్లు  ఓ రిపోర్టు  ద్వారా తేలింది.

ఇక లింక్డిన్‌‌లోనూ గేమ్స్
యూజర్లను ఆకర్షించడంలో భాగంగా 
సోషల్ మీడియా సంస్థ లింక్డిన్.. ఇప్పుడు 
గేమింగ్ రంగంలోకి ప్రవేశించింది. తమ 
ప్లా ట్‌‌ఫామ్‌‌పై మూడు గేమ్స్‌‌ను 
తీసుకొచ్చింది. పిన్‌‌పాయింట్, క్రీన్స్, 
క్రాస్‌‌క్లైంబ్ పేరిట వీటిని ప్రవేశపెట్టింది. 
ప్రపంచవ్యాప్తంగా ఉన్న యూజర్లు  మొబైల్ 
యాప్, వెబ్‌‌సైట్‌‌లో వీటిని ఆడొచ్చు. 
మెదడుకు పదును పెట్టేలా లింక్డిన్  
ఈ గేమ్స్‌‌ను రూపొందించింది.

4 నెలల్లో నే 70 వేల 
టెక్ ఉద్యోగాల కోత
ప్రపంచవ్యాప్తంగా టెక్ కంపెనీల్లో  ఉద్యోగాల 
కోతల పర్వం కొనసాగుతోంది. ఈ ఏడాది 
ఇప్పటివరకు టెక్ రంగంలో ఉద్యోగాలు 
కోల్పోయిన వారి సంఖ్య 70 వేలు దాటింది. 
ఉద్యోగులను తీసేసిన సంస్థల జాబితాలో 
గూగుల్, అమెజాన్, యాపిల్, ఇంటెల్, టెస్లా  
వంటి సంస్థలున్నాయి. ఎలాన్ మస్క్‌‌కు 
చెందిన కార్ల తయారీ సంస్థ టెస్లా  పలు 
విభాగాల్లో ని వేలాది మంది ఉద్యోగులపై 
వేటు వేసింది.

మరో నెలరోజుల్లో  వెస్టిండీస్‌/అమెరికా 
వేదికగా ఐసీసీ టీ20 వరల్డ్‌ కప్‌ 
జరగనున్న విషయం తెలిసిందే. ఈ పొట్టి 
కప్‌కు భారత జట్టు  ఆటగాళ్లను కూడా 
ప్రకటించేసింది. ఈ నేపథ్యంలో బాలీవుడ్‌ 
స్టా ర్‌ అమితాబ్‌ బచ్చన్‌ టీమిండియా 
జట్టు కు ప్రత్యేక సందేశాన్నిచ్చారు. తాజాగా 
తాను నటిస్తున్న కల్కి 2898 ఏడీలోని 
అశ్వత్థా మ అవతారంలో ‘టీ 20 ప్రపంకప్‌ 
2024 కోసం శంఖనాదం మోగింది’ 
అంటూ ప్రత్యేక వీడియో ద్వారా భారత 
క్రికెట్‌ జట్టు కు స్పెషల్‌ మెసేజ్‌ ఇచ్చారు. 
‘మిమ్మల్ని మీరు తక్కువ చేసుకోకండి. 
విజయం ముందు తలొగ్గొద్దు  . ఇది మహా 
యుదధ్ం. గొప్ప పోరాటం. ధైర్యంగా 
ఉండండి. మీ సామర్థ్ యాన్ని ప్రదర్శించండి. 
బలాన్ని చూపండి. ప్రతి ఒక్కరూ 
గర్వపడేలా చేయండి. శత్రువు కళ్లలోకి 
కళ్లు పెట్టి చూడండి. అప్పుడు దేశం కోసం 
మీరు సిద్ధమవుతారు’ అంటూ క్రికెటర్లకు 
పిలుపునిచ్చారు. ప్రస్తుతం ఈ వీడియో 
నెట్టింట వైరల్‌ అవుతోంది. టాలీవుడ్‌ 
ప్రేక్షకులతోపాటు ప్రపంచవ్యాప్తంగా ఉన్న 
ప్రభాస్ అభిమానులు ఆసక్తిగా 
ఎదురుచూస్తున్న చిత్రం కల్కి 2898 
ఏడీ. మహానటి ఫేం నాగ్‌ అశ్విన్‌ 
దర్శకత్వంలో సైన్స్ ఫిక్షన్‌ జోనర్‌లో 
తెరకెక్కుతోంది. వైజయంతీ మూవీస్‌ ఈ 
చిత్రాన్ని జూన్ 27న విడుదల చేస్తున్నట్టు  
ప్రకటించిందని తెలిసిందే. ఈ మూవీలో 
బాలీవుడ్ భామలు దీపికా పదుకొనే, 
దిశా పటానీ ఫీ మేల్ లీడ్ రోల్స్‌ 
పోషిస్తున్నారు. లెజెండరీ యాక్టర్లు  
అమితాబ్‌ బచ్చన్, కమల్‌ హాసన్‌, 

రాజేంద్రప్రసాద్‌, పశుపతి ఇతర ప్రధాన 
పాత్రల్లో  నటిస్తున్నారు.
టీ20 వరల్డ్‌ కప్‌కు ఇండియా జట్టు  ఇదే..
మరోవైపు ఐసీసీ టీ20 వరల్డ్‌ కప్‌ కోసం 
బీసీసీఐ 19 మందితో కూడిన జట్టు ను 
ప్రకటించిన విషయం తెలిసిందే. ఈ 
జట్టు కు రోహిత్‌ శర్మ కెప్టెన్‌ కాగా, హార్దిక్‌ 
పాండ్యను వైస్‌ కెప్టెన్‌గా నియమించారు. 
అంద‌రూ ఊహించ‌న‌ట్టు గానే వికెట్ 
కీప‌ర్లు గా రిష‌భ్ పంత్, సంజూ 
శాంస‌న్‌లను ప్రపంచ‌క‌ప్ స్క్వాడ్‌కు 

ఎంపిక‌చేశారు. శుభ్‌మ‌న్ గిల్, రింకూ 
సింగ్, ఖ‌లీల్ అహ్మద్, అర్షద్ ఖాన్‌లు 
రిజర్వ ప్లేయ‌ర్లు గా ఎంపిక‌య్యారు.
భార‌త స్క్వాడ్ : రోహిత్ శ‌ర్మ(కెప్టెన్), 
య‌శ‌స్వీ జైస్వాల్, సూర్య‌కుమార్ 
యాద‌వ్, విరాట్ కోహ్లీ , రిష‌భ్ 
పంత్(వికెట్ కీప‌ర్), సంజూ 
శాంస‌న్(వికెట్ కీప‌ర్), హార్దిక్ పాండ్యా, 
శివం దూబే, ర‌వీంద్ర జ‌డేజా, అక్ష‌ర్ ప‌టేల్, 
కుల్దీప్ యాద‌వ్, య‌జ్వేంద్ర చాహ‌ల్, 
అర్ష్‌దీప్ సింగ్, జ‌స్ప్రీత్ 

టీ20 వరల్డ్‌ కప్‌ భారత జట్టు కు
అమితాబ్‌ స్పెషల్‌ మెసేజ్‌..

పంత్ 4 నెలల్లో  16 కేజీలు తగ్గా డు
రోడ్డు  ప్రమాదం జరిగిన దాదాపు 15 నెలల తర్వాత భారత స్టా ర్‌‌ ఆటగాడు రిషభ్‌‌ పంత్‌‌ మైదానంలోకి అడుగు పెట్టా డు. 

అందుకోసం తీవ్రంగా శ్రమించాడు. ఫిట్‌‌నెస్‌‌ సాధించడానికి, బరువును తగ్గించుకోవడానికి దాదాపు నాలుగు 
నెలలపాటు 'నోరు'ను కట్టడి చేసుకున్నాడు. ఐపీఎల్‌‌ 17వ సీజన్‌‌లో అదరగొట్టేస్తున్న అతడు టీ20 ప్రపంచ 

కప్‌‌ జట్టు లోకి అడుగు పెట్టా డు. ఆహార నియమాలపై రిషభ్‌‌ పంత్ కఠినంగా ఉన్నట్లు  అతడి డైట్‌‌లో 
భాగస్వాములైన వర్గా లు వెల్లడించాయి. ఫ్రైడ్ చికెన్, రసమలై, బిర్యానీకి దూరంగా ఉన్నాడట. అయితే, 

చిల్లీ చికెన్‌‌ను కేవలం 5 ఎంఎల్‌‌ ఆలివ్‌‌ ఆయిల్‌‌తో తయారు చేసుకుని తిన్నాడట. ప్రమాదానికి 
ముందు కాస్త బొద్దు గా ఉండే పంత్‌‌ను ఇప్పుడు చూస్తే చాలా వ్యత్యాసం కనిపిస్తుందని మాజీ 

క్రికెటర్లూ  ప్రశంసలు కురిపించారు. ''కేలరీలను తగ్గించుకునేందుకు పంత్ చాలా కష్టపడ్డాడు . 
అతడి శరీరం 1400 కేలరీలను కోరుకుంటే.. వెయ్యి మాత్రమే ఇచ్చేవాడు. మ్యాచ్‌‌ ఫిట్‌‌నెస్‌‌ 
సాధించడానికి అవసరమైన కసరత్తు లు ప్రారంభించిన తర్వాత డైట్‌‌ మరింత కఠినతరం 
చేశాడు. కుడి కాలు గాయం నుంచి కోలుకుని బలంగా మారేందుకు శ్రమించాడు. 
పంత్‌‌ తన ఆహారం విభిన్నంగా ఉండాలని కోరుకుంటాడు.   హోటల్‌‌ ఫుడ్‌‌ కంటే 
ఇంట్లో  తయారు చేసిన ఆహారానికే ప్రాధాన్యం ఇచ్చాడు. కేవలం ఐదు ఎంఎల్ 
ఆలివ్‌‌ ఆయిల్‌‌తోనే తన వంటను చేయించుకొనేవాడు. అన్ని రకాల ఫుడ్‌‌ను 
వదిలేసినప్పటికీ చిల్లీ చికెన్‌‌ను మాత్రం తినేందుకు మొగ్గు  చూపాడు. చాలా 
తక్కువ ఆయిల్‌‌తోనే ఆహారాన్ని తయారు చేయించుకొని తినేవాడు. అతడికి 
బెండకాయ కూరంటే చాలా ఇష్టం. సమయానికి నిద్రకు ఉపక్రమించేవాడు. 

టీవీ, ఫోన్, ఇతర గ్యాడ్జెట్స్‌‌ను రాత్రి 11 గంటలకల్లా  పక్కన పెట్టేసేవాడు. 
ఎలాంటి ఆటంకం లేకుండా కనీసం 8 గంటల నిద్ర పోయేవాడు. ఉదయం 
కఠినమైన శిక్షణ కోసం సిదధ్ంగా ఉండేవాడు. ఇలా చేయడం వల్ల 

కేవలం నాలుగు నెలల వ్యవధిలో 16 కేజీల వరకు బరువు తగ్గాడు '' అని 
క్రికెట్ వర్గా లు వెల్లడించాయి.

విలేజ్ యాక్షన్ డ్రామాగా 
కృష్ణమ్మ ట్రైలర్!
టాలీవుడ్ యంగ్ అండ్ టాలెంటెడ్ హీరో సత్యదేవ్ ప్రధాన 
పాత్రలో, డైరెక్టర్ వివి గోపాల కృష్ణ  దర్శకత్వం లో 
తెరకెక్కుతున్న విలేజ్ యాక్షన్ డ్రామా కృష్ణమ్మ. మే 10, 
2024 న వరల్డ్  వైడ్ గా థియేటర్ల లో రిలీజ్ కాబోతున్న ఈ 
చిత్రం కోసం ఆడియెన్స్ ఎంతగానో ఎదురు చూస్తున్నారు. 
ఇప్పటికే ఈ చిత్రం నుండి రిలీజైన ప్రచార చిత్రాలకి ప్రేక్షకుల 
నుండి మంచి రెస్పాన్స్ వచ్చింది. తాజాగా ఈ చిత్రం కి 
సంబందించిన ట్రైలర్ ను నేడు విడుదల చేశారు. ట్రైలర్ 
ఆద్యంతం ఆసక్తికరంగా సాగింది. యాక్షన్ ఎలిమెంట్స్ తో 
మంచి ఎమోషన్స్ తో కూడిన డ్రామా ను ట్రైలర్ లో 
చూడవచ్చు. సత్యదేవ్ నటన ట్రైలర్ లో అద్బుతం గా ఉంది. 
అర్చన, కృష్ణ  బురుగుల, అతిర రాజ్, లక్ష్మన్ మీసాల కీలక 
పాత్రల్లో  నటించిన ఈ చిత్రం ను అరుణాచల క్రియేషన్స్ 
పతాకంపై నిర్మించగా, స్టా ర్ డైరెక్టర్ కొరటాల శివ 
సమర్పకులు గా వ్యవహరిస్తున్నారు. కాల భైరవ సంగీతం 
అందిస్తున్న ఈ చిత్రం ఎలాంటి రెస్పాన్స్ ను సొంతం 
చేసుకుంటుందో చూడాలి.

బాలీవుడ్ న‌‌టి సారా అలీఖాన్ త‌‌న ఇన్‌‌స్టా గ్రామ్‌‌లో 
కొత్త ఫోటోల‌‌ను పోస్టు చేసింది. ఇంట‌‌ర్నేష‌‌న‌‌ల్ ఫిల్మ్ 
ఫెస్టివ‌‌ల్ ఆఫ్ ఇండియా ఈవెంట్‌‌లో పాల్గొ నేందుకు 

ఆమె గోవా వెళ్లింది. త‌‌న రూమ్ వ‌‌ద్ద ఉన్న 
స్విమ్మింగ్ పూల్ స‌‌మీపంలో దిగిన ఫోటోల‌‌ను 

అప్‌‌లోడ్ చేసిందామె. ఆ ఫోటోల‌‌కు 
పువ్వులు, హార్ట్ ఎమోజీల‌‌ను యాడ్ చేసింది. 

త‌‌న ఇన్‌‌స్టా గ్రామ్ స్టో రీల్లో నూ మ‌‌రికొన్ని 
ఫోటోల‌‌ను షేర్ చేసింది. స్విమ్‌‌వియ‌‌ర్ 
డ్రెస్సులో ఉన్న ఫోటోల్లో సా రా ఫుల్ 

క్రేజీగా క‌‌నిపిస్తోం ది. ఆ ఫోటోల్లో క్లో  జ‌‌ప్ 
షాట్స్ కూడా ఉన్నాయి.

న‌‌టి సారా అలీఖాన్ 
న్యూ లుక్స్​

జపాన్​లో ప్రభాస్ సలార్ 
పాన్ ఇండియా రెబల్ స్టా ర్ ప్రభాస్ హీరోగా శృతి హాసన్ 
హీరోయిన్ గా దర్శకుడు ప్రశాంత్ నీల్ తెరకెక్కించిన 
రీసెంట్ భారీ హిట్ చిత్రం “సలార్ సీజ్ ఫైర్” కోసం 
అందరికీ తెలిసిందే. అయితే ఈ సినిమా ప్రభాస్ 
కెరీర్ లోనే రెండో హైయెస్ట్ గ్రాసర్ గా నిలిచి 
మరోసారి ప్రభాస్ సత్తా  చాటింది. అయితే ప్రభాస్ 
కి ఒక్క మన దగ్గర మాత్రమే కాకుండా జపాన్ 
దేశంలో కూడా భారీ క్రేజ్ ఉన్న సంగతి తెలిసిందే. 
అలా ఇప్పుడు వరకు ప్రభాస్ నటించిన పలు 
చిత్రాలు జపాన్ లో భారీ వసూళ్లు సాధించాయి. 
అయితే గత కొన్నాళ్ల కితమే సలార్ చిత్రం 
జపాన్ లో రిలీజ్ చేస్తున్నట్టు గా మేకర్స్ 
అధికారికంగా ప్రకటించారు. అయితే ఇప్పుడు 
ఫైనల్ గా జపాన్ లో సలార్ రిలీజ్ కి డేట్ 
వచ్చేసింది. ఈ చిత్రం జూలై 5న గ్రాండ్ గా 
రిలీజ్ కి వస్తున్నట్టు గా ఇప్పుడు ఖరారు 
అయ్యింది. మరి జపాన్ లో ప్రభాస్ 
సినిమాలకి సూపర్ డిమాండ్ ఉంటుంది. 
ఇప్పుడు సలార్ సినిమాతో మరోసారి 
జపాన్ ని తాను టేకోవర్ చేయడం 
కన్ఫర్మ్ అని చెప్పవచ్చు. ఇక ఈ భారీ 
చిత్రంలో పృథ్వీరాజ్ సుకుమారన్ అలాగే 
జగపతి బాబు తదితరులు నటించగా 
హోంబళే ఫిల్మ్స్ వారు నిర్మాణం వహించారు.

నేడు పట్టభద్రుల 
ఎమ్మెల్సీ ఉపఎన్నిక నోటిఫికేషన్‌‌
పట్టభద్రుల ఎమ్మెల్సీ ఉపఎన్నికకు కేంద్ర ఎన్నికల సంఘం నోటిఫికేషన్‌‌ 
జారీచేయనుంది. శాసన మండలిలో వరంగల్‌‌-ఖమ్మం-నల్లగొండ 
పట్టభద్రుల నియోజకవర్గ ఉపఎన్నిక కోసం గురువారం నుంచి ఈ నెల 
9 వరకు నామినేషన్లు  స్వీకరిస్తా రు. 13వ తేదీ వరకు నామినేషన్లను 
ఉపసంహరించుకోవచ్చు. ఈ నెల 27న పోలింగ్‌‌ నిర్వహిస్తా రు. జూన్‌‌ 
5న ఓట్లు  లెక్కిస్కారు. దీనికి సంబంధించి ఈసీ ఇప్పటికే షెడ్యూల్‌‌ 
విడుదల చేసిన విషయం తెలిసిందే. గత ఎన్నికల్లో  ఎమ్మెల్సీగా విజయం 
సాధించిన పల్లా  రాజేశ్వర్‌‌ రెడ్డి గతేడాది డిసెంబర్‌‌లో జరిగిన అసెంబ్లీ  
ఎన్నికల్లో  జనగామ ఎమ్మెల్యేగా ఎన్నికయ్యారు. దీంతో తన ఎమ్మెల్సీ 
పదవికి రాజీనామా చేశారు. ఈనేపథ్యంలో ఖమ్మం-వరంగల్‌‌-
నల్లగొండ పట్టభద్రుల నియోజకవర్గా నికి ఉపఎన్నిక 
అనివార్యమయింది. గత ఎన్నికల్లో  రెండో స్థా నంలో నిలిచిన 
చింతపండు నవీన్‌‌ (తీన్మార్‌‌ మల్లన్న) ఈసారి కాంగ్రెస్‌‌ పార్టీ తరఫున 
బరిలో దిగుతున్నారు. కాగా, ఈ నియోజకవర్గం పరిధిలో 4,61,806 
మంది పట్టభద్రులు ఓటర్లు గా నమోదయ్యారు. ఈ ఉపఎన్నికకు 
నల్లగొండ జిల్లా  కలెక్టర్‌‌ను ఎన్నికల అధికారిగా ఈసీ నియమించింది. 
పోటీచేయాలనున్న అభ్యర్థు లు నల్లగొండ కలెక్టరేట్‌‌లో నామినేషన్లు  
సమర్పించాల్సి ఉంటుంది.

రేపు తెలంగాణ కాంగ్రెస్ 
మేనిఫెస్టో విడుదల
తెలంగాణలో లోక్సభ ఎన్నికల రాజకీయం రసవత్తరంగా సాగుతోంది. 
ప్రధాన పార్టీల అభ్యర్థు లు ప్రచారాలతో హోరెత్తిస్తున్నారు. ఇక రాష్ట్ర 
ముఖ్యమంత్రి, పీసీసీ అధ్యక్షుడు రేవంత్ రెడ్డి అసెంబ్లీ  ఎన్నికల ఫలితాల 
ను పార్లమెంట్ పోరులోనూ రిపీట్ చేయాలని కష్టపడుతున్నారు. 
రోజుకు రెండు మూడు నియోజకవర్గాల్లో   పర్యటిస్తూ  ప్రచారం 
నిర్వహిస్తున్నారు. అసెంబ్లీ  ఎన్నికల్లో  ఇచ్చిన ఆరు గ్యారంటీల అమలును 
ప్రస్తా విస్తూ .. మిగతా హామీలు కూడా త్వరలోనే అమలు చేస్తా మని 
మాటిస్తున్నారు. మరోవైపు పార్లమెంట్ ఎన్నికల్లో  కాంగ్రెస్ పార్టీ రాష్ట్ర 
ప్రజలకు ఎలాంటి హామీలు ఇస్తుందో ఇప్పటి వరకు ప్రకటించలేదు. ఈ 
నేపథ్యంలోనే రేపు తెలంగాణకు ప్రత్యేక మేనిఫెస్టో  విడుదల చేయాలని 
హస్తం పార్టీ నిర్ణయించింది. ఇందులో భాగంగానే శుక్రవారం 
ఉదయం 11 గంటలకు పార్టీ రాష్ట్ర చీఫ్ రేవంత్ రెడ్డి మేనిఫెస్టో  
విడుదల చేయనున్నారు. 

ఏపీలో కాబోయే 
సీఎం ఆయనే?

ఏపీలోని విశాఖలో రాజకీయాలు 
వేడెక్కుతున్నాయి. ఎమ్మెల్యే అభ్యర్థు లు, 

ఎంపీ అభ్యర్థు లు తమకు ఓటేయాలటూ 
అంటే తమకు ఓటేయాలంటూ 

ప్రచారం నిర్వహిస్తున్నారు. ఉత్తర 
నియోజకవర్గం ఎమ్మెల్యే అభ్యర్థి కేకే 

రాజు ప్రత్యేకించి జగన్ మీద 
అభిమానంతో ఒక ప్రయోగం చేశారు. 

జూన్ రెండో తారీఖున వైఎస్ 
జగన్మోహన్ రెడ్డి ఏపీలో సీఎం 

అవుతారని.. ఆ రోజేఆయన ప్రమాణ 
స్వీకారం చేస్తా రని విశాఖలో నార్త్ 

నియోజకవర్గం అభ్యర్థి కేకేరాజు ప్రత్యేక 
ఏర్పాట్లు  చేశారు. ఇప్పటికే ఆయన డిస్ప్లే 
బోర్డు  పెట్టి అందులో కౌంట్ డౌన్ స్టా ర్ట్ 

చేశారు.

విజయవాడలో ఘోరానికి 
కారణం ఇదే?
విజయవాడ నగరం పటమటలో 
దారుణమైన సంఘటన వెలుగులోకి 
వచ్చింది. సొంతంగా ఆసుపత్రిని ప్రారంభించే 
ప్రయత్నాల్లో  అప్పులపాలు కావడంతో 
శ్రీనివాస్ ఒక ఘోరమైన నిర్ణయం 
తీసుకున్నాడు. ఇందులో భాగంగా.. భార్య, 
ఇద్దరు పిల్లలను, కన్నతల్లిని కడతేర్చి తానూ 
ఉరివేసుకుని తనువు చాలించారు. ఒకవైపు 
ఆర్థిక ఇబ్బందులు, మరోవైపు నమ్మిన 
స్నేహితులు చేసిన మోసంతో మానసికంగా 
తీవ్ర ఇబ్బందులు ఎదుర్కొన్న శ్రీనివాస్.. 
ఇంట్లో  అందరినీ చంపి, తాను కూడా ప్రాణం 
తీసుకోవాలని నిర్ణయించుకున్నట్లు  
భావిస్తున్నారు.

తెలంగాణ రాష్ట్రంలో భారీగా 
ఉష్ణో గ్రతలు పెరుగుతాయని 
హైదరాబాద్ వాతావరణ శాఖ 
హెచ్చరించింది. ఇప్పటికే రాష్ట్ర 
వ్యాప్తంగా ఎండలు 
దంచికొడుతున్నాయి. బయటకు 
రావాలంటేనే హడలెత్తిపోతున్నారు. 
ఉదయం నుంచే సూర్యుడు 
భగభగమండిపోతున్నాడు. 
మరోవైపు ఉక్కపోతతో 
అల్లా డిపోతున్నారు. ఇప్పటికే 
ఇలాంటి పరిస్థితులతు ఉంటే.. 
తాజాగా వాతావరణ శాఖ మరో 
వార్నింగ్ ఇచ్చింది. రాబోయే 
నాలుగు రోజులు ఉష్ణో గ్రతలు 
పెరుగుతాయని తెలిపింది. 44 

డిగ్రీల వరకు పెరగొచ్చని ఐఎండీ 
శాస్త్రవేత్త డాక్టర్‌ ఎ. శ్రావణి 
వెల్లడించారు. తెలంగాణలో 
అక్కడక్కడ రాబోయే నాలుగు 
రోజుల్లో  45 డిగ్రీల వరకు 
ఉష్ణో గ్రతలు నమోదవుతాయని 
తెలిపారు. గురువారం ఆరెంజ్ 
అలెర్ట్ జారీ చేస్తా మని 
ప్రకటించారు. ఇక ఉక్కపోత 
కూడా మరింత పెరగవచ్చని స్పష్టం 
చేశారు. ప్రజలు అప్రమత్తంగా 
ఉండాలని సూచించారు. 
అత్యవసర పరిస్థితులైతే తప్ప 
బయటకు రావొద్దని 
సూచించారు. అలాగే తగిన 
ఏర్పాట్లు  చేసుకోవాలని చెప్పారు. 

ఇదెలా ఉంటే గత కొద్ది రోజులుగా 
దేశ వ్యాప్తంగా ఎండలు 
దంచికొడుతున్నాయి. ఉదయం 
నుంచే సూర్యుడు 
సుర్రుమంటున్నాడు. విపరీతమైన 
వేడితో పిల్లలు, వృద్ధు లు 
గజగజలాడుతున్నారు.  
తీవ్రమైన ఉక్కపోతతో 
అల్లా డిపోతున్నారు. చెమటలు 
కారణంగా అసౌకర్యానికి 
గురవుతున్నారు. ఇదెలా ఉంటే 
పిల్లలు, వృద్ధు లు పట్ల జాగ్రత్తలు 
తీసుకోవాలని వైద్యులు 
సూచిస్తున్నారు. శరీరాన్ని 
చల్లబరిచే పదార్థా లు 
అందించాలని సూచిస్తున్నారు.

తెలంగాణలో 
భారీగా ఉష్ణో గ్రతలు 


